
ᑮᓇᐅᔭᓄᑦ ᐊᑐᖅᑕᐅᓛᖅᑐᓄᑦ ᐃᓚᒋᐊᕈᑎᑦ (ᐊᑭᑐᔪᓄᑦ) ᐱᖁᔭᖅ, ᓈᓴᐅᑦ 1, 2008-2009 

(ᐊᖏᕈᑕᔪᖅ ᔫᓐ 4, 2008)

ᐃᒫᒃ ᑕᑯᒃᓴᐅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔾᔪᑎᒃᓴᑦ
ᐃᓚᓕᐅᑎᓯᒪᑉᓗᑎᒃ ᐅᖃᐅᓯᕆᔭᖏᓐᓂᒃ, ᑕᐃᒃᑯᐊ ᖃᑉᓯᐅᓂᐊᕐᓂᖏᑦ ᑎᑎᕋᖅᑕᐅᓯᒪᔪᑦ 
ᐋᖅᑭᒃᓱᖅᑕᐅᓯᒪᔪᓂᒃ ᑖᑉᓱᒧᖓ ᐱᖁᔭᕐᒧᑦ ᐊᑐᕆᐊᖃᖅᑕᒥᓂᒃ ᐊᑭᓕᕆᐊᖃᕐᓗᑎᒃ ᐊᑭᑐᔫᑎᓄᑦ 
ᐊᑭᖏᓐᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᑭᓕᐅᑎᒋᓂᐊᕐᓗᓂᔾᔪᒃ ᑮᓇᐅᔭᓕᕆᓂᐅᑉ ᐊᕐᕌᒍᖓᓂᒃ 
ᐃᓱᓕᓐᓂᐊᖅᑐᒥᒃ ᒫᔾᔨ 31, 2009-ᒥ;

ᑕᐃᒪᐃᒃᑲᒥ, ᓄᓇᕗᑦ ᑲᒥᓯᓇᖓ, ᐊᑐᕐᓗᓂᐅᒃ ᐊᒻᒪ ᒪᓕᒡᓗᓂ ᐅᖃᐅᔾᔨᔭᐅᓂᕆᔭᖓᓂᒃ ᐊᒻᒪ 
ᐊᖏᖅᑕᐅᓯᒪᓗᓂ ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:

ᑐᑭᖏᑦ
1. ᑐᑭᖏᑦᑕ ᑎᑎᕋᖅᓯᒪᔪᑦ ᐃᓚᖓᓂᒃ 1-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓ
ᐊᑐᖅᑕᐅᕗᖅ ᑖᑉᓱᒧᖓ ᐱᖁᔭᕐᒧᑦ.

ᐊᑐᕐᓂᖓ 
2. ᑖᓐᓇ ᐱᖁᔭᖅ ᐊᑐᖅᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᔾᔨ 31, 
2009. 

ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑏᑦ 
3. ᐃᓚᖃᑕᐅᓗᒍ ᖃᑉᓯᐅᓂᖏᑦ ᐊᖏᖅᑕᖑᓯᒪᔪᑦ ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖅ, 
2008-2009, ᐲᖅᓯᕝᕕᐅᑐᐃᓐᓇᕆᐊᖃᕐᒪᑦ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᖕᒧᑦ 
ᑮᓇᐅᔭᖁᑎᖏᓐᓂᒃ, ᒪᓕᒡᓗᒍ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, ᖃᑉᓯᐅᓂᐊᕐᓂᖏᑦ 
ᑮᓇᐅᔭᓄᑦ ᐃᓚᒋᐊᕈᑎᓄᑦ ᑐᕌᖓᑎᑕᐅᔪᑦ ᑕᐃᒃᑯᐊ ᐋᖅᑭᒃᑕᐅᓯᒪᔪᒥᒃ ᐃᓗᓕᖏᓐᓂᒃ. 

ᐱᔾᔪᑎᖓᑦ ᐃᓚᒋᐊᕈᑎᐅᑉ 
4. ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᕈᑎᓂᒃ 
ᑕᐃᒃᑯᓄᖓ ᓱᓇᒨᖓᔪᑦ ᐋᖅᑭᒃᓱᖅᓯᒪᔪᒥ ᓄᖑᑕᐅᔪᓐᓇᖅᑐᖅ ᑐᕌᖓᒍᓂ ᐊᑭᓕᖅᑐᐃᓂᕐᒧᑦ 
ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐊᑭᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᙶᖅᑐᑦ ᐊᒻᒪ 
ᐊᓯᖏᓐᓄᑦ ᑐᕌᖓᔪᓄᑦ ᐊᒃᑐᐊᓂᓖᑦᓄᓇᕗᑦ ᒐᕙᒪᒃᑯᓐᓄᑦ, ᒪᓕᒡᓗᒍ ᐋᖅᑭᒃᓱᖅᑕᐅᓯᒪᔪᑦ 
ᐃᓗᓕᖏᓐᓂᒃ. 

ᐃᓱᓕᓐᓂᖓᐃᓚᒋᐊᕈᑎᐅᑉ
5. ᒪᓕᒡᓗᒋᑦ ᐃᓚᖓᓂᒃ ᑎᑎᕋᖅᓯᒪᔪᒥᒃ 36-ᒥ ᐊᒻᒪ 37-ᒥ ᑮᓇᐅᔭᓕᕆᔾᔪᑎᓂᒃ 
ᐊᐅᓚᑦᑎᔩᑦᐱᖁᔭᖓᓂᒃ, ᐱᔪᓐᓇᕐᓂᕆᔭᖓᑦ ᑖᑉᓱᒪ ᐱᖁᔭᐅᑉ ᐊᐅᓚᔾᔪᑎᒋᔭᖏᓐᓄᑦ 
ᐊᑭᓕᐅᑎᒋᔭᖏᑦ ᐱᔾᔪᑎᒋᑉᓗᒋᑦ ᐊᒻᒪ ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ 
ᐃᓗᓕᖏᓐᓂᒃ ᐃᓱᓕᓐᓂᐊᕐᒪᑦ ᒫᔾᔨ 31, 2009. 

ᑮᓇᐅᔭᓕᕆᔾᔪᑎᓄᑦ 
6. ᖃᑉᓯᐅᓂᖏᑦ ᓄᖑᑕᐅᔪᑦ ᐊᑐᖅᑕᐅᑉᓗᓂ ᐱᔪᓐᓇᕐᓂᕆᔭᖓᑕ ᑖᑉᓱᒪ ᐱᖁᔭᐅᑉ 
ᓇᓗᓇᐃᕈᑕᐅᓛᕐᒪᑦ ᒐᕙᒪᒃᑯᑦ ᑮᓇᐅᔭᓕᕆᕙᖕᓂᖏᑦᑕ ᒥᒃᓵᓄᑦ ᒪᓕᒡᓗᒍ ᐃᓚᖓᓂᒃ ᑎᑎᕋᖅᓯᒪᔪᒥᒃ 72-
ᒥ ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ. 

ᐱᒋᐊᕐᓂᖓ 
7. ᑖᓐᓇ ᐱᖁᔭᖅ ᐃᓱᒪᒋᔭᐅᕗᖅ ᐊᑐᕈᓐᓇᖅᓯᑎᑕᐅᓂᐊᕐᓗᓂ ᐄᐳᕈ 1, 2008. 

ᐋᖅᑭᒃᓱᖅᑕᐅᓯᒪᔪᑦ ᐃᓗᓕᖏᑦ 

ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᖃᑉᓯᐅᓂᐊᕐᓂᖏᑦ ᐃᓚᒋᐊᖅᑕᐅᓯᒪᔪᑦ ᑐᕌᖓᔪᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᔨ 31, 2009 

ᓂᕈᐊᕐᓂᖅ 2: ᐊᑭᑐᔫᑎᓄᑦ

ᑭᓱᒧᑦ 
ᓈᓴᐅᑦ                ᐱᔾᔪᑎᖓᑦ ᖃᑉᓯᐅᓂᖏᑦ

1 ᒪᓕᒐᓕᕆᔨᑦ $   4,536,000
2 ᐃᓕᖅᑯᓯᓕᕆᔨᑦ 10,864,000
3 ᐃᓕᓐᓂᐊᖅᑐᓕᕆᔨᑦ 45,486,000
4 ᐋᓐᓂᐊᖅᑐᓕᕆᔨᑦ ᐃᓄᓕᕆᔨᓪᓗ 13,279,000
5 ᐊᕙᑎᓕᕆᔨᑦ 1,735,000
6 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑦ 10,623,000
7 ᐱᕙᓪᓕᐊᔪᓕᕆᔨᑦ ᐃᖏᕐᕋᔪᓕᕆᔨᓪᓗ 11,685,000

ᑲᑎᓪᓗᒋᑦ ᐊᑭᑐᔫᑎᑦ: $ 98,208,000

ᑲᑎᓪᓗᒋᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᖅᑕᐅᓯᒪᔪᑦ: $ 98,208,000

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

